
UN EQUIPO DA UNIVERSIDADE DE ZURICH VISITOU ESTA SEMANA O HOSPITAL
ALVARO CUNQUEIRO PARA COMPROBAR A EVOLUCION DO PROXECTO REVERSE

* Posta en marcha a iniciativa da Comision Europea, o proxecto REVERSE trata
de axudar aos centros hospitalarios a reducir os efectos negativos dos
patoxenos resistentes aos antibioticos

* Un equipo da Universidade de Zurich, coordinadora deste proxecto, visitou
esta semana o Alvaro Cunqueiro para comprobar a evolucion do programa e
axudar na implementacion de novas estratexias neste terreo

* En REVERSE participan 24 hospitais europeos e a sua implementacion e
desenvolvemento na Area Sanitaria de Vigo corresponde ao Grupo de
Investigacion en Enfermidades Infecciosas do IIS Galicia Sur, liderado pola
Dra. Maria Teresa Pérez Rodriguez

Vigo, 15 de marzo de 2024. Un equipo multidisciplinar da Universidade de Zurich
(Suiza) visitou esta semana o Hospital Alvaro Cunqueiro de Vigo co fin de comprobar a
evolucién neste centro hospitalario do proxecto REVERSE: programa posto en marcha
en 2021 baixo a iniciativa da Comision Europea e que ten como obxectivo mitigar os
efectos de patdxenos resistentes aos antibidticos e limitar o seu impacto nos sistemas
de saude.

O proxecto, no que participan 24 hospitais europeos -ademais de institucidns
sanitarias e centros de investigacion-, emprega profesionais de multiples disciplinas
para axudar aos centros hospitalarios a implementar novas estratexias encamifiadas a
reducir os efectos negativos dos patdxenos farmaco-resistentes.

Visita anual

Esta visita, que se produce por segundo ano consecutivo, fixose co fin de cofiecer o
contexto dos diferentes centros participantes e analizar a evolucién do proxecto en
cada un deles, e estivo coordinada pola Dra. Maria Teresa Pérez Rodriguez, do Servizo
de Medicina Interna do Hospital Alvaro Cunqueiro e investigadora responsable do
Grupo de Investigacion en Enfermidades Infecciosas do Instituto de Investigacion
Sanitaria Galicia Sur.

Neste caso, a visita de traballo das profesionais enviadas pola Universidade de Zurich
estivo conformada pola Dra. Aline Wolfensberger, do departamento de Infectoloxia e
Hixiene Hospitalaria do Hospital Universitario de Zurich, e por Bianca Albers, Kathrin
Blum e Laura Caci, do Instituto de Ciencias da Implementacién no Coidado da Saude,
dependente tamén da Universidade de Zurich.

Traballo paulatino

O proxecto REVERSE (acréonimo do seu titulo en inglés: pREVention and management
tools for rEducing antibiotic Resistance in high prevalence Settings - Ferramentas de
prevencién e xestidn para reducir a resistencia aos antibidticos en contornas de alta
prevalencia) xorde dunha das principais preocupacions da medicina moderna, derivada
da aparicion de patoxenos resistentes aos antibidticos que pofien en perigo a medicina
tal e como a cofiecemos. Co fin de mitigar estes efectos, REVERSE trata de consolidar
un marco para axudar a previr e xestionar esta realidade, limitando o seu impacto
sobre os sistemas de saude.

Para o seu desenvolvemento, REVERSE consta de diferentes etapas denominadas
Workpackages (Wp). Asi, o ano pasado a visita do grupo estivo centrada no Wp3
(prevencion e control da infeccion). Este ano, o traballo enfocouse no Wp4 (vixilancia e
mellora no uso de antibidticos), que comezara a desenvolverse nos proximos meses. A
visita consiste en avaliar, a través de entrevistas con persoal médico e sanitario do
Hospital Alvaro Cunqueiro, a evolucién da implementacién do Wp3 e establecer o inicio
do Wp4.

O proxecto REVERSE esta financiado pola Comisidn Europea e enmarcase no programa
Horizonte 2020. A data de finalizacion estd prevista en xufio de 2026 e esta coordinado
pola Universidade de Zurich.

